
Comentario dunha paisaxe rural

As paisaxes rurais resultan da combinación do medio natural coa actividade humana practicada sobre
el. Esta é principalmente unha actividade agraria, aínda que na actualidade medran os usos non
agrarios practicados no espazo rural. O comentario dunha paisaxe rural debe incluír, polo tanto, os
apartados seguintes:

1. Localización da paisaxe

� Sinalar se se trata dunha paisaxe de interior, de costa ou de montaña, e indicar, cando sexa
posible, a súa localización xeográfica concreta.

2. Análise do medio natural

� O relevo: altitude, pendentes, formas do relevo (outeiros, vales, etc.).

� A vexetación natural: localización na paisaxe; extensión que ocupa; tipos de formacións vexetais
(bosque, matogueira, herbas) e especies máis destacadas (carballos, aciñeiras, ...).

� As augas: localización e tipos (ríos, lagos, acuíferos).

� O clima: precipitacións, temperatura e aridez. Nunha fotografía ou mapa dunha paisaxe agraria,
os trazos do clima poden deducirse do tipo de vexetación, do tipo de cultivos e das augas, pois
trátase de aspectos nos que a influencia do clima é moi considerable.

� Os solos: tipo e calidade. Están moi relacionados co clima e co rochedo.

3. Análise dos elementos humanos visibles

3.1. Parcelario

� Tamaño das parcelas, a súa forma e os seus límites:
• abertas;
• pechadas por sebes, valados, etc.

3.2. Usos do espazo rural

a) Usos agrarios do solo

� Distribución xeral dos usos agrarios do solo na paisaxe.

� Agrícolas: variedade de cultivos (monocultivo ou policultivo, indicando o tipo de cultivos);
sistema de cultivo en función da auga recibida (secaño ou regadío); da forma de traballar
a terra (cultivo continuo, rotación con barbeito, rotación continua) e do aproveitamento
(agricultura intensiva ou extensiva); técnicas de cultivo (tradicionais ou modernas:
maquinaria, fertilizantes, invernadoiros); rendementos (altos ou baixos) e destino da
produción (autoconsumo, venda no mercado ou transformación industrial).

� Gandeiros: tipos de gando, réxime gandeiro (extensivo ou intensivo); rendementos; e
destino da produción.

� Forestais: tipos de árbores e aproveitamento da produción.



b) Usos non agrarios do solo

� Enumeración dos usos non agrarios do solo:
• industriais;
• segundas residencias;
• servizos (transportes, equipamentos, instalacións recreativas).

 � Causas e consecuencias da súa implantanción no espazo rural.

3.3. Poboamento e hábitat rural

� Poboamento rural: localización dos asentamentos humanos e tipoloxía:
• disperso;
• concentrado (lineal, apiñado).

� Hábitat rural: características da casa rural (materiais, plano) e posibles transformacións
(introdución de tipoloxías diferentes das tradicionais).

4. Problemas, solucións e perspectivas de futuro

� Problemas: demográficos (despoboamento); económicos (escasa modernización, falta de
rendibilidade, escasa diversificación económica); sociais (falta de infraestruturas e de
equipamentos); ou ambientais (alteración, sobreexplotación, contaminación, abandono de coidados
tradicionais).

� Solucións posibles aos problemas formulados.

� Perspectivas de futuro (favorables, desfavorables).


